
Addysg Grefyddol: Ysgol Uwchradd Bodedern 
 

Cwestiwn Allweddol 1: Pa mor dda yw’r deilliannau mewn Addysg Grefyddol? 
 

Safonau mewn Addysg Grefyddol – cynnydd mewn dysgu 
 

Cyfnod Allweddol 3 
 

Darpariaeth 

Erbyn diwedd CA3 mae’r disgyblion wedi cael cyfleoedd i ddatblygu eu sgiliau, gwybodaeth a 

dealltwriaeth  o Gristnogaeth  a phrif grefyddau’r byd a defnyddio’r rhain i ofyn ac ymateb i 

gwestiynau dynol a chrefyddol sylfaenol a hynny drwy dri sgil craidd y pwnc. Rhoddir cyfleoedd 

i’r disgyblion ymdrin â chwestiynau sylfaenol megis ‘A oes bywyd ar ôl marwolaeth?’ a ‘Beth yw 

ystyr bywyd?’. Mae pob disgybl yn CA3 yn cael cyfle i archwilio credoau, dysgeidiaethau ac 

arferion crefyddol e.e. defodau geni, dathliadau, straeon y creu a bywyd ar ôl marwolaeth. Mae 

disgyblion yn mwynhau dysgu am ymatebion crefyddol gwahanol i gwestiynau sylfaenol fel y 

rhai uchod a pham mae pobl yn byw eu bywydau mewn gwahanol ffyrdd yn sgîl eu credoau. 

Rhoddir y cyfle hefyd i bob disgybl yn ddiwahân i fynegi ymateb personol ar faterion megis “A 

ydych yn credu mewn gwyrthiau?’ ac ‘Mae bywyd yn rhy fyr i ddal dig. Dylid anghofio a maddau 

bob tro’. Maen nhw’n mwynhau ystyried eu barnau eu hunain a thrafod gwahanol safbwyntiau 

gyda’u cyfoedion yn y gwersi.  

 

Canlyniadau Asesiadau Athrawon CA3 
 
Mae canlyniadau CA3 yr Adran Addysg Grefyddol yn 2015 yn RHAGOROL. Gwelwyd cynnydd 

sylweddol yng nghyflawniadau’r Adran o ran L5+, L6+ a L7+. Cafodd 90.2% o ddysgwyr L5+ sy’n 

gynnydd ar 81.6% y llynedd, ac mae hyn yn uwch eleni na’r Sir (89.2%). Gwelwyd cynnydd o 

19.2% dros y flwyddyn yma o ran y nifer o ddysgwr a gyflawnodd L6+. Roedd gostyngiad y 

flwyddyn yma o 5.7% yn y nifer o ddysgwyr a gyflawnodd L7+, er bod y ffigwr yn uchel ac yn 

cyrraedd 20.5%. Er hyn, mae bylchau yn bodoli ym mherfformiad dysgwyr gwahanol yn erbyn ei 

gilydd. Mae bwlch mawr o 10.5% rhwng perfformiad y bechgyn a merched. Roedd bwlch hefyd 

o 7.1% rhwng cyflawniad L5+ dysgwyr PYD (85%) a’u cyfoedion (92.1%) a bwlch o 19.5% rhwng 

cyflawniad y dysgwyr ADY (76.9%) a’u cyfoedion (96.4%). Er y bylchau hyn, mae y rhan fwyaf o’r 

dysgwyr PYD (85%) a ADY (94.8%) wedi cyrraedd eu lefel darged gydag ychydig iawn o’r dysgwyr 

yn y ddau gategori yma’n rhagori ar eu targedau. Eleni, gwelwyd 100% o ddysgwyr PMG yn 

cyflawni L5+. 

Cyfnod Allweddol 4  
 

Darpariaeth 
 
Dilynir  y cwrs Manyleb B  (CBAC) ar gyfer TGAU sy’n rhoi cyfleoedd i’r disgyblion ddatblygu eu 
sgiliau  a‘u gwybodaeth o Gristnogaeth ac Iddewiaeth a defnyddio’r rhain i ymateb i gwestiynau 
moesegol a chrefyddol.  
 
Cynigir gwersi Addysg Grefyddol statudol i bob disgybl yn CA4. Bydd rhai o’r gwersi yn cael eu 

haddysgu fel rhan o gymhwyster y Fagloriaeth Gymreig  a thrafodir pynciau megis erthyliad, 
ewthanasia, urddas dynol, rhyfel a heddwch, priodas ac ysgariad. Yn ogystal â hyn cynigir gwersi 
Addysg Grefyddol ym Mlwyddyn 11 ble mae’r pwyslais ar gynnal trafodaeth ac ymdrin â  
phynciau megis perthnasoedd a chyfrifoldeb, hunaniaeth ddynol, sut mae crefydd a diwylliant 
yn ysbrydoli ymrwymiad, a lle, pwrpas a gwerth bywyd.  
 

Canlyniadau TGAU  
 

Mae canlyniadau TGAU yr Adran Addysg Grefyddol yn 2015 yn DDA. Gwelodd yr Adran fod pob 
dysgwyr yn llwyddo drwy gyrraedd 100% TL1 sy’n gymharol â pherfformiad TL1 y Sir o 100%.  
Gwelwyd cynnydd sylweddol o 16% ym mherfformiad TL2 ers y llynedd flwyddyn gyda 73% yn ei 
gyflawni eleni o gymharu â 57% yn 2014, er hyn ni lwyddwyd i gyrraedd targed mewnol yr ysgol 
o 91%.  Gan mai dim ond 11 disgybl oedd yn sefyll yr arholiad TGAU eleni, mae un disgybl yn 
tangyflawni yn cael effaith o  9% i’r canlyniadau. Mae perfformiad TL2 y merched yn uwch 
(62.5%) o gymharu â llynedd (50%) ond yn is na merched y Sir.  Roedd perfformiad TL2 y 
bechgyn wedi bod yn 100% yn 2013, 2014 ac eto yn 2015 sy’n sylweddol uwch na pherfformiad 
bechgyn y Sir (81%). Mae’r niferoedd a gyflawnodd graddau rhagoriaeth wedi lleihau ychydig 
ers y llynedd o 21.4% yn 2014 i 18.2% eleni ond mae’n sylweddol uwch na’r canran yn 2013 
(9%). 
 

Cyfnod Allweddol 5 
 
Darpariaeth 
 
Dilynir y cwrs Safon Uwch  CBAC ble y caiff y myfyrwyr gyfle i i astudio dwy uned ym mlwyddyn 
12 (Cyflwyniad i Fwdhaeth a Chyflwyniad i Iddewiaeth) a dwy uned ym mlwyddyn 13 (Astudio 
Bwdhaeth ac Astudio Crefydd a’r Profiad Dynol). 
 
Cynigir Addysg Grefyddol statudol drwy nifer o ffyrdd yng nghyfnod allweddol 5 e.e. drwy ran 
o’r Fagloriaeth Gymreig, gwersi ABaCh a Chymru Ewrop a’r Byd. Trafodir pynciau megis natur yn 
erbyn magwraeth, ystyr a phwrpas bywyd, perthynas a pherthnasoedd yn chwalu, Masnach 
Deg,  gwahanol ffyrdd y gall gwledydd, un ai gyda’i gilydd neu’n unigol, weithio tuag at wella 
cydweithrediad a dealltwriaeth ryngwladol. 
 
Canlyniadau Safon Uwch Gyfrannol ac Uwch 
 

Mae canlyniadau CA5 2015 yr Adran Addysg Grefyddol yn DDIGONOL. Gwelwyd bod 75% o’r 
dysgwyr wedi cyflawni A*-E sy’n sylweddol is na’r 100% a gafodd raddau A*-E y llynedd. 
Llwyddodd 100% o’r bechgyn i gael A*-E  yn yr Uwch a’r Uwch Gyfrannol. Mae’r canlyniadau 
eleni yn siomedig iawn o gymharu â’r Sir ond llwyddodd bron bob un disgybl i gyrraedd eu 
targedau mewnol er mor isel yr oeddynt.  
 

Materion i gael sylw 
 

Cau’r bwlch rhwng cyflawniad disgyblion PYD a’u cyd-ddisgyblion.  
Atgoffa disgyblion yn gyson o’u targed yn y pwnc a’r hyn sydd angen ei wneud i gyrraedd eu 
potensial.  
Parhau i ddatblygu tasgau heriol, diddorol ac ymestynnol ar gyfer y disgyblion Mwy Abl a 
Thalentog. 
Sicrhau defnydd cyson o dagio ar system yr ysgol.  
Parhau i gynnal profion rheolaidd er mwyn sicrhau eu bod yn dysgu eu gwaith a chysylltu efo’r 

cartref os yw’r disgyblion yn tangyflawni’n sylweddol mewn profion.  
Disgyblion yn parhau i ymarfer ateb cyn-bapurau arholiad yn gyson a sicrhau digon o gyfleoedd i 
ymarfer ateb cwestiynau arholiad. 
Treialu rhagor o strategaethau Datblygu Meddwl ac  adolygu  er mwyn codi safonau a 
chyflawniad y disgyblion.  
 

Rhagorol  Da √ Digonol  Anfoddhaol  

 

Addysg Grefyddol  
 

Cwestiwn Allweddol 2: Pa mor dda yw’r ddarpariaeth mewn Addysg Grefyddol? 
 

Yr addysgu: cynllunio ac amrediad o strategaethau 
 

Cyfnod Allweddol 3 
 

Neilltuir dwy wers yr wythnos ar gyfer Addysg Grefyddol ym mlwyddyn 7 ac un wers yr wythnos 
ar gyfer y pwnc ym mlwyddyn 8 a 9.  
 
Mae’r athrawon sy’n addysgu Addysg Grefyddol naill ai fel eu prif bwnc neu fel pwnc 
ychwanegol yn gyfarwydd â’r Fframwaith enghreifftiol cenedlaethol ar gyfer cyflwyno addysg 
grefyddol. Maent yn adnabod y tri sgil craidd sef ymdrin â’r cwestiynau sylfaenol, archwilio 
credoau, dysgeidiaethau ac arferion crefyddol a mynegi ymatebion crefyddol.  
 
Mae cynlluniau gwaith Addysg Grefyddol wedi’u seilio ar ofynion y Fframwaith enghreifftiol 
cenedlaethol ac yn ymgorffori'r tri sgil craidd yn y meysydd astudio.     
 
Mae’r gweithgareddau wedi cael eu cynllunio’n ofalus gan gynnig y cyfleoedd gorau posibl i  
ddatblygu ac adeiladu ar y sgiliau a gwybodaeth a dealltwriaeth y dysgu blaenorol.  
 
Erbyn diwedd CA3 mae’r disgyblion wedi cael cyfleoedd i ddatblygu eu sgiliau, gwybodaeth a 
dealltwriaeth  o Gristnogaeth  a phrif grefyddau’r byd a defnyddio’r rhain i ofyn ac ymateb i 
gwestiynau dynol a chrefyddol sylfaenol a hynny drwy dri sgil craidd y pwnc. Rhoddir cyfleoedd 
i’r disgyblion ymdrin â chwestiynau sylfaenol megis ‘A oes bywyd ar ôl marwolaeth?’ a ‘Beth yw 
ystyr bywyd?’. Mae pob disgybl yn CA3 yn cael cyfle i archwilio credoau, dysgeidiaethau ac 
arferion crefyddol e.e. defodau geni, dathliadau, straeon y creu a bywyd ar ôl marwolaeth. Mae 
disgyblion yn mwynhau dysgu am ymatebion crefyddol gwahanol i gwestiynau sylfaenol fel y 
rhai uchod a pham mae pobl yn byw eu bywydau mewn gwahanol ffyrdd yn sgîl eu credoau. 
Rhoddir y cyfle hefyd i bob disgybl yn ddiwahân i fynegi ymateb personol ar faterion megis “A 
ydych yn credu mewn gwyrthiau?’ ac ‘Mae bywyd yn rhy fyr i ddal dig. Dylid anghofio a maddau 
bob tro’. Maen nhw’n mwynhau ystyried eu barnau eu hunain a thrafod gwahanol safbwyntiau 
gyda’u cyfoedion yn y gwersi.  
 
Ceir nifer fawr o adnoddau o fewn yr adran e.e. llyfrau, dvds, rhaglenni cyfrifiadurol, nifer fawr o 
arteffactau. Benthycir yr arteffactau yn aml i ysgolion cynradd lleol.  
 
Bydd disgyblion Blwyddyn 7 yn cymryd rhan mewn gwasanaeth Diolchgarwch yn y capel lleol yn 
flynyddol a bydd y casgliad yn mynd at elusen o ddewis y Cyngor Ysgol.  

Bydd y disgyblion yn cael cyfle i ymweld â chapel ac eglwys yn y pentref a gofynnir i siaradwyr 
gwadd ddod i’r ysgol yn achlysurol.   
Gwahoddir elusennau megis Operation Christmas Child i mewn i’r ysgol ac anogir y disgyblion i 
gyfrannu drwy wneud bocsys ar gyfer y plant sydd mewn angen. 
 
Cynhelir Wythnos Sgiliau yn flynyddol yn Ysgol Uwchradd Bodedern sy’n cynnwys gweithgaredd 
codi ymwybyddiaeth o waith Masnach Deg i ddisgyblion Blwyddyn 8 a gweithdai gan Gymorth 
Cristnogol a’r Groes Goch.  
 

Cyfnod Allweddol 4  
 

Neilltuir 3 gwers yr wythnos ar gyfer gwersi TGAU Astudiaethau Crefyddol.  
Addysgir y gwersi TGAU gan y Pennaeth Pwnc  sydd yn meddu ar radd mewn Astudiaethau 
Crefyddol. 
Dilynir y cwrs Manyleb B  (CBAC) ar gyfer TGAU sy’n rhoi cyfleoedd i’r disgyblion ddatblygu eu 
sgiliau  a‘u gwybodaeth o Gristnogaeth ac Iddewiaeth a defnyddio’r rhain i ymateb i gwestiynau 
moesegol a chrefyddol.  
 
Cynigir gwersi Addysg Grefyddol statudol i bob disgybl yn CA4. Bydd rhai o’r gwersi yn cael eu 
haddysgu fel rhan o gymhwyster y Fagloriaeth Gymreig  a thrafodir pynciau megis erthyliad, 
ewthanasia, urddas dynol, rhyfel a heddwch, priodas ac ysgariad. Yn ogystal â hyn cynigir gwersi 
Addysg Grefyddol ym Mlwyddyn 11 ble mae’r pwyslais ar gynnal trafodaeth ac ymdrin â 
pherthnasoedd chyfrifoldeb, hunaniaeth ddynol, sut mae crefydd a diwylliant yn ysbrydoli 
ymrwymiad,  a lle, pwrpas a gwerth bywyd. 

 
Sicrheir y bydd y disgyblion yn cael digonedd o gyfle i ymarfer cyn-bapurau arholiad yn y gwersi 
ac yn cael profion rheolaidd er mwyn paratoi’r disgyblion yn drwyadl ar gyfer yr arholiad.  

 
Rhoddir y cyfle i’r disgyblion sy’n dilyn y pwnc ar gyfer TGAU i ymweld â synagog yn Lerpwl a 
chapel ac eglwys Bodedern. 
 

Cyfnod Allweddol 5 
 

Neilltuir 4 gwers yr wythnos ar gyfer Safon Uwch Gyfrannol ac Uwch Astudiaethau Crefyddol.  
Addysgir y gwersi Safon Uwch Gyfrannol ac Uwch gan y Pennaeth Pwnc sy’n meddu ar radd 
mewn Astudiaethau Crefyddol. 
 
Dilynir y cwrs Safon Uwch Gyfannol ac Uwch CBAC ble y caiff y myfyrwyr gyfle i i astudio dwy 
uned ym mlwyddyn 12 (Cyflwyniad i Fwdhaeth a Chyflwyniad i Iddewiaeth) a dwy uned ym 
mlwyddyn 13 (Astudio Bwdhaeth ac Astudio Crefydd a’r Profiad Dynol). 
 
Sicrheir y bydd y disgyblion yn cael digonedd o gyfle i ymarfer cyn-bapurau arholiad yn y gwersi 
ac yn cael profion rheolaidd er mwyn paratoi’r disgyblion yn drwyadl ar gyfer yr arholiad.  
 
Bydd y myfyrwyr sy’n dilyn y pwnc i safon UG ac Uwch yn cael y cyfle i fynd ar ymweliad â’r 
Ganolfan Fwdhaidd ym Manceinion yn flynyddol a threfnir ymweliad ag Auschwitz yng Ngwlad 
Pŵyl bob dwy flynedd ar y cyd efo’r Adran Hanes.  
 
Cynigir Addysg Grefyddol statudol drwy nifer o ffyrdd yng nghyfnod allweddol 5 e.e. drwy ran 
o’r Fagloriaeth Gymreig, gwersi ABaCh a Chymru Ewrop a’r Byd. Trafodir pynciau megis natur yn 

erbyn magwraeth, ystyr a phwrpas bywyd, perthynas a pherthnasoedd yn chwalu, Masnach 
Deg, gwahanol ffyrdd y gall gwledydd, un ai gyda’i gilydd neu’n unigol, weithio tuag at wella 
cydweithrediad a dealltwriaeth ryngwladol. 
 
Bydd myfyrwyr Blwyddyn 12 ac 13 yn cyfrannu’n achlysurol at addoliad ar y cyd ac yn helpu 
gyda’r gwasanaeth Diolchgarwch blynyddol. Bydd pob disgybl CA5 yn mynychu'r gwasanaethau 
addoli ar y cyd.   
 

Materion i gael sylw 
 

Cau’r bwlch rhwng cyflawniad disgyblion PYD a’u cyd-ddisgyblion.  
Denu mwy o ddisgyblion i ddewis y pwnc i safon TGAU a Safon UG ac Uwch. 
Atgoffa’r disgyblion yn gyson o’u targed yn y pwnc a’r hyn sydd angen ei wneud i gyrraedd eu 
potensial.  
Sicrhau defnydd cyson o dagio ar system yr ysgol.  
Parhau i gynnal profion rheolaidd er mwyn sicrhau eu bod yn dysgu eu gwaith a chysylltu efo’r 
cartref os yw’r disgyblion yn tangyflawni’n sylweddol mewn profion.  
Disgyblion i barhau i  ymarfer ateb cyn-bapurau arholiad yn gyson a sicrhau digon o gyfleoedd i 
ymarfer ateb cwestiynau arholiad. 
Treialu rhagor o strategaethau Datblygu Meddwl ac  adolygu  er mwyn codi safonau a 
chyflawniad y disgyblion.  
 

Rhagorol  Da √ Digonol  Anfoddhaol  
 

Addoli ar y Cyd 
 

Pa mor dda yw’r ddarpariaeth ar gyfer addoli ar y cyd? 
 

Ydy’r addoli ar y cyd yn cydymffurfio a’r gofynion statudol?          Ydy √ 
Darperir Addoli ar y Cyd sydd yn dilyn traddodiad cyffredin y gred Gristnogol  yn bennaf ac yn 
adlewyrchu arferion a thraddodiadau crefyddol ein hardal a’n gwlad yn ddyddiol yn yr Ysgol. 
Cynhelir yr Addoliad ar y cyd  ar lefel ysgol gyfan (Cynulliad boreol) bedwar bore’r wythnos ac ar 
lefel dosbarth (gwasanaeth ar yr aelwyd)  bob bore Mercher. Y mae’r gwasanaethau yn 
cyfrannu at ddealltwriaeth y disgyblion o faterion moesol ac ysbrydol ac yn eu helpu i barchu 
amrywiaeth, gwirionedd, cyfiawnder, hawliau a chyfrifoldeb yn ogystal â meithrin ysbryd 
cymunedol a hyrwyddo ethos o barch sy’n greiddiol i Ysgol Uwchradd Bodedern. 
 
Bydd pob athro, uwch gymhorthydd yn ogystal â myfyrwyr y Brifysgol yn cael gwahoddiad i 
gymryd cyfrifoldeb am wasanaeth yn eu tro felly hefyd pob Llys (dosbarth). Nodir hyn ar galendr 
yr ysgol. Ceir canllawiau clir i’r staff ynghyd ag awgrymiadau am themâu yn Llawlyfr y Gweithlu. 
Ceir stoc o wasanaethau parod ar system gyfrifiadurol yr ysgol ond anogir pob un i ddewis eu 
testun eu hunain er mwyn sicrhau amrywiaeth. 
 
Bydd y disgyblion yn cael cyfle i wneud un neu sawl un o’r canlynol yn ystod yr addoliad : 

 Myfyrio drwy wrando ar gyflwyniad / darlleniad gan aelod o staff neu siaradwr gwadd 

 Myfyrio drwy wylio cyflwyniad electronig ar y bwrdd gwyn e.e. sioe sleidiau, darn o ffilm 

 Gweddïo 

 darllen 

Rhoddir yr hawl i rieni esgusodi eu plant o’r addoliad a chymerir i ystyriaeth eu cefndir wrth 
ddarparu ar gyfer yr addoliad. Yn yr un modd, gofynnir i unrhyw aelod o’r gweithlu sydd â 
gwrthwynebiad cydwybodol i fynychu gwasanaeth crefyddol i hysbysu’r Pennaeth. Prin iawn 
yw’r eithrio hyn yn Ysgol Uwchradd Bodedern. 
 
Ar y cyfan mae addoli ar y cyd yn gwneud cyfraniad arwyddocaol at ddatblygiad ysbrydol, 
moesol, cymdeithasol a diwylliannol y dysgwyr. Manteisir ar gyfleoedd i ddatblygu agweddau ar 
AbaCh, Datblygiad Cynaliadwy, Dinasyddiaeth Fyd-eang a gwaith elusennol fel rhan o’r addoliad 
ynghyd â dathlu llwyddiannau unigolion, grwpiau o ddisgyblion ac ar lefel ysgol gyfan. 
 
Ar y cyfan mae’r ddarpariaeth yn dda gyda rhai agweddau rhagorol. 
 
 

Materion i gael sylw 

 efelychu’r arferion rhagorol ymhob gwasanaeth 
 

 

 

Rhagorol  Da √ Digonol  Anfoddhaol  
 

 

 


